
Imm. 3.1 2025-mi februarimi Ilinniartitaanermut Immikkoortortaq pillugu 

aningaasaqarnermut nalunaarusiaq. 

Journalnr. 06.01.02 

Tunuliaqutaq 

Ilinniartitaanermut Immikkoortortap 2025-mi februarimi missingersuutitigut malinnaatitsineq matumuuna 

saqqummiuppaa. Kisitsisit martsip arferngani 2025 nusunneqarput. 
 

Maleruagassatigut tunngavissaq 

Qeqqata Kommuniani karseqarnermut naatsorsuuserinermullu malittarisassat. 

Ilinniartitaanermut ataatsimiititaliap pisinnaatitaaffiinut tunngatillugu inatsisit atuuttut. 

 

Pissutsit atuuttut 

Atuineq ukiumut tamarmiusumut siammaraanni atuineq 16,67 procentimiissaaq. Ukioq manna ulloq 

mannamut februarimut atuineq katillugu 17,26 procentimiippoq. 
 

Atuiffik 5710 Atuiffik 5720 - Ilinniartitaaneq 

Ilinniartitaanermut immikkoortortaq kommunimut tamarmiusumut ukioq manna 2025 februarimut atuineq 

51,5 mio. koruuniuvoq. Ukioq kingulleq atuineq 50,1 mio. koruuniuvoq, tassa imaappoq, ukioq kingulleq 

piffissap taamaalineranut sanilliullugu atuineq 1,4 mio. koruuninik qaffasinneruvoq.  

Atuineruneq ukioq kingulleq piffissap taamaalineranut sanilliullugu,  Meeqqeriviit stab 0,3 mio. koruuninik 

atuinerusutut nalunaarsoqqapput Teknikkimi immikkoortortamit aningaasat nuutassat utaqqineqarnerat 

pissutigalugu, nunaqarfinniit timersoriarlutik tapeqarneqartut aningaasartuutit 0,2 mio. koruuninik, 

aningaasallu atuinerunermut peqqutaavortaaq Sisimiuni Maniitsumilu qaammammut tiimimusialinnullu 

aningaasariat qaffasinneruneri. 
 

Atuinermut procenti katillugu 103,59 procentiuvoq. 
 

Naatsorsuutinut immikkoortuliineq: 

 
 

Akissarsiat: 

2025-mi februaarimi ilinniartitaanermut immikkoortortap akissarsianut atuinera tamakkiisoq 40 mio. 

koruunimiippoq, Maniitsumi 13,9 mio. koruuninut Sisimiunilu 26,1 mio. koruuninut agguataagaalluni. 

Ukioq kingulleq piffissap taamaalineranut sanilliullugu 4 mio. koruuninik atuineruffiupput. 

Atuinermut procenti tamakkiisoq 104,50 procentimiippoq. 

 
Ilinniartitaanermut immikkoortortami akissarsianut tamakkiisumik atuineq  

 
 

Eqitsimmi ataaniittumi 2025-mi februaarimi Maniitsumi Ilinniartitaanermut immikkoortortami akissarsianut 

aningaasartuutit katillugit 13,9 mio. koruuniusut takuneqarsinnaavoq. Ukioq kingulleq piffissap 

taamaalineranut sanilliullugu 1,4 mio. koruuninik qaffariaateqarput. 

Atuinermut procenti tamakkiisoq 16,47 procentimiippoq aammalu Maniitsumi atuinermut procenti 98,81 

procentimiilluni. 

 

Ukioq kingulleq piffissap taamaalineranut sanilliullugu atuinerunermut Atuarfik Kilaaseeqqami aammalu 

Atuareernerup kingorna paaqqinniffimmi amerlanerusunik atorfinitsitsinermik patsiseqarpoq. 

 
Maniitsumi akissarsiat agguataarneqarnerat 

 
 

Eqitsimmi ataaniittumi 2025-mi februaarimi Sisimiuni Ilinniartitaanermut immikkoortortami akissarsianut 

aningaasartuutit katillugit 26,1 mio. koruuniusut takuneqarsinnaavoq. Ukioq kingulleq piffissap 

taamaalineranut sanilliullugu 2,6 mio. koruuninik qaffariaateqarput. Atuinermut procenti 17,97 procentiuvoq 

aammalu Sisimiuni atuinermut procenti 107,79 procentiulluni. 

Qaffariaat pingaartumik Nalunnguarfiullu atuarfiani 0,5 mio. koruuninik qaffariaateqarluni kiisalu 

Sukorsimut 0,4 mio. koruuninik qaffariaateqarluni, sinnerilu meeqqerivinni nunaqarfinni illoqarfinnilu 

sulisoqarnerulernernik patsiseqarpoq. 

Sisimiuni akissarsiat agguataarneqarnerat 

 
Ingerlatsineq: 

2025-mut ferbruaarimut ingerlatsinermi aningaasartuutit katillugit 11,5 mio. koruuninik atuiffiupput. 

Ukioq kingulleq piffissap taamaalinerani aningaasartuutit 14,2 mio. koruunimiipput, tassa imaappoq, ukioq 

kingullermut sanilliullugu 2,6 mio. koruuninik appariaateqarput. 

Eqitsisini tulliuttuni Sisimiunut Maniitsumullu immikkoortuni assigiinngitsuni aningaasartuutinik 

agguataarineq takutinneqarpoq. 

 

 

Maniitsumi ukioq manna ulloq mannamut februaarimi atuineq 4,2 mio. koruuniuvoq, ukioq kingulleq 

piffissap taamaalineranut sanilliullugu 0,3 mio. koruuninik qaffariaateqarluni. 

 

Atuinermut procenti 111,90 procentimiippoq.Maniitsumi ingerlatsinermi aningaasartuutit

 
 

2025-mi februaarimi Sisimiuni ingerlatsinermut aningaasartuutit 7,3 mio. koruuniupput, ukioq kingulleq 

piffissap taamaalineranut sanilliullugu 3 mio. koruuninik appariaateqarluni. 

 

Atuinermut procenti 97,23 procentimiippoq. 

Sisimiuni ingerlatsinermi aningaasartuutit 

Innersuussut: 

 

Ilinniartitaanermut immikkoortortap Ilinniartitaanermut ataatsimiititaliamut innersuussutigivaa: 

 

Ilinniartitaanermut immikkoortortamut 2025-mi februaarimut aningaasaqarnermut nalunaarusiaq 

akuersissutigineqassasoq. 

 

 

Aalajangiineq: Akuersissutigineqarput 

 

 

Ilanngussat: 

 

  



Ilinniartitaanermut Ataatsimiititaliap 03/25, marts 10, 2025’imi ileqquusumik ataatsimiinnissaanut 

oqaluuserisisassat  

 

Imm. 4.1 Ukioq atuarfiusumut 2025/2026-mut meeqqat atuarfiinut atuanngiffissatut 

pilersaarutissatut siunnersuut 

 
Journalnr.  51.08.02 

 

Tunuliaqutaq 

Meeqqat atuarfiini atuanngiffissatut pilersaarutit Ilinniartitaanermut ataatsimiititaliamit ukiut tamaasa 

akuerineqartarput. 

Atuanngiffissatut pilersaarutip saqqummiunneqannginnerani, perorsaanermut siunnersuisooqatigiinnit 

atuarfimmilu siulersuisunit atuanngiffissatut pilersaarut suliarineqartarpoq. 

2021-mi septembarip 30-ani Kommunalbestyrelsi ataatsimiinnermini aalajangiivoq, atuarfiit 

nalinginnaasumit kingusinnerusukkut, tassa sapaatip akunnera 34-imi atualertalissasut. 

 

Maleruagassatigut tunngavigisaq  

Atuarfik pillugu Inatsisartut inatsisaat nr. 15, 3. december 2012-imeersoq § 8 

Atuarfimmi atuartut atuanngiffeqartarnerisa pilersaarusiornerat pillugu Namminersornerullutik Oqartussat 

nalunaarutaat nr. 4, 5. marts 2003-meersoq 

 

Pissutsit atuuttut 

Qeqqata Kommuniani atuarfiit tamarmik ukiumi atuarfiusumi 2025/2026-mi atuanngiffissatut pilersaarutinik 

siunnersuutinik nassiussaqarput. 

Aasami atuanngiffeqareernerup kingorna atuartut atualerfissattut siunnersuutit assigiinngisitaarput.  

Atuanngiffissatut pilersaarutit Sisimiuni, Maniitsumi, Itillimi, Sarfannguani, Kangaamiuni, Napasumi 

Atammimilu  2025-mi aggustip 18-ni atuartut atualernissaat siunnersuutigineqarpoq.. Qinnguata Atuarfianit 

siunnersuutigineqarpoq atuarneq aallartissasoq aggustip 11-iani 2025 tamanna Kangerlussuup 

sulisartoqarfiunera tunngavilersuutigineqarpoq.  

 

Aningaasaqarnikkut allaffissornikkullu kingunerisinnaasai 

Oqaaseqaatissaqanngilaq 

 

Allaffeqarfiup naliliinera 

Sisimiut illoqarfiani atuarfinni marluusuni atuanngiffissat ullui assigiittarput. Atuartut, angajoqqaat 

nunaqqataasullu paatsuungaqqunagit. 

Atuarfik Kilaaseeraq aammalu Maniitsumi Sisimiunilu nunaqarfiit immikkut siunnersuuteqarput. 

Allaffeqarfiup nalilerpaa siunnersuutigineqartut tamarmik inatsisinik malinninnerat tunngavigalugu 

akuerineqassasut.  

 

Innersuussut 

Ilinnartitaanermut ataatsimiititaliamut innersuutigineqarpoq:  

 

-Atuanngiffissatut siunnersuutit ukioq atuarfiusussamut 2025/2026-mut siunnersuutit akuerineqassasut 

 

 

 

Aalajangiineq: Akuersissutigineqarput 

Ilanngussat 

1. Minngortuunnguup Atuarfiata aamma Nalunnguarfiullu Atuarfiata  

atuanngiffissatut siunnersuutaai 

2. Sarfannguit Atuarfiata atuanngiffissatut siunnersuutai 

3. Itillip Atuarfiata atuanngiffissatut siunnersuutai 

4. Kilaaseeqqap Atuarfia atuanngiffissatut siunnersuutai 

5. Atammiup Atuarfia atuanngiffissatut siunnersuutai 

6. Napasup Atuarfiata atuanngiffissatut siunnersuutai 

7. Kangaamiut Atuarfiata atuanngiffissatut siunnersuutai 

8. Qinnguata Atuarfiata atuanngiffissatut siunnersuutai 

9. Qeqqata Kommunia atuanngiffissatut siunnersuutit ukioq atuarfiusoq 2025-2026 

Imm. 4.2 Ukioq atuarfiusoq 2025/2026-mut nunaqarfinni klassinik pilersitsineq  
 

Journalnr. 51.00 

 

Tunuliaqutaq 

Ilinniartitaanermut immikkoortortamut pisinnaatitsinermut pilersaarut meeqqat atuarfiat pillugu inatsisartut 

inatsisaanik innersuussuteqarpoq, tassani allassimalluni ilaatigut klassinik pilersitsinissamut 

Kommunalbestyrelsi sinaakkutiliisartoq. 

Ukioq atuarfiusoq 2025/26-mut tunngatillugu, klassinik pilersitsisarnermut ataatsimiititaliap isummernissaa 

pisariaqarpoq, pingaartumik nunaqarfinni unammillernartuusoq. 

 

Maleruagassatigut tunngavigisaq  

Atuarfik pillugu Inatsisartut inatsisaat nr. 15, 3. december 2012-imeersoq § 43, stk. 2 nr. 4 

Ilinniartitaanermut immikoortortaqarfimmut pisinnaatitsinermut pilersaarut 

 

Pissutsit atuuttut 

Illoqarfinni atuarfiit pingasuusut tamarmik 350-400 missaanik atuartuuteqarfiusut nalinginnaasumik 

ukioqatigiinnut klassinik marlunnik pilersitsiviusarput, klassillu tamarmik 20-it missaanik atuartoqartarlutik. 

Ukioqatigiiaat ataasiakkaani ilaanneeriarluni ima amerlatigisarput, klassinik pingasunik pilersitsinissaq 

pisariaqartarluni, Sisimiunili atuarfiit marluusuni agguataarineq ataqatigiissaarneqartarmat, tamanna 

Kilaaseeqqami atuunnerusarpoq. 

 

Nunaqarfinni atuartut ikinnerusarput, taamaattumillu klassimi ukioqatigiiaanngitsunik ataatsimoortitsinissaq 

pisariaqartarluni. Nunaqarfinni klassit ikinnerunerinut pingaarnertut innuttaasut atuartullu ikinneruneri 

patsisaapput. Atuartut ikinneruppata klassit ikinnerussapput, taamaalillunilu ukioqatigiinngitsut 

amerlanerusut ataatsimoortinneqarlutik. 

 

Ukiut ingerlanerini nunaqarfinni atuartut amerlassusaat nikerartarpoq, Napasumi Itillimilu atuarfinni 

minnerpaasuni atuartut pingasuniit, Kangerlussuarmi nunaqarfinni atuarfinni annerpaartaani atuartut 80-it 

sinnerlugit. Maluginiaqquneqassaaq, Kangaamiuni Kangerlussuarmilu nunaqarfinni atuarfiit annerpaajusuni 

klassit 10. klassi ilanngullugu agguataarneqarmata, nunaqarfinnilu atuarfiit sinnerini atuartut 8. klassip 

tungaanut agguataarneqarlutik, 8. klassip kingorna Maniitsumi atuartut angerlarsimaffianut atuartut 

atuariartortarlutik. 

 

 

Ukioq atuarfiusoq 2025/26-mi nunaqarfinni atuartut amerlassusaat klassillu nalinginnaasut (+ immikkut 

annertusisamik atuartitsineq) tullinnguuttutigut isikkoqarput: 

 

Nunaqarfinni 

atuarfiit 

Itilleq Napasoq Sarfannguit Atammik Kangaamiut Kangerlussuaq 

Atuartut 

amerlassusaat 

22 7 7 22 40 65 

Klassit 

nalinginnaasut 

2 (+1) 2 2 3 (+1) 4 (+ 1) 5 (+2) 

 

 

Atuilluartuunissakkut kingunerisinnaasai 

Meeqqat atuarfiinut pingaarnertut nukissanik assigiinnerusumik agguaassinissaq pillugu ilusissamik 

kommuni aalajangiissappat, ammanerunermik ersarinnerunermillu pilersitsissaaq, tamanna atuilluartuulluni. 

Aningaasaqarnikkut allaffissornikkullu kingunerisinnaasai 

Nunaqarfinni sumiiffinni arlaqartuni ilinniartitsisunik ilinniarsimasunik atorfinitsitsiniarneq 

ajornakusoortuuvoq, taamaalillunilu nunaqarfinni klassini arlalinnik ikittuinnarnik atuartulinnik 

pilersitsisarneq aningaasartuuteqarnikkut oqimaarsaataaginnaratik, atuartut ikinnerusut ilinniartitsisumit 

ilinniarsimasumit atuartinneqartarput. Nukissatigut isiginninnerup saniatigut, suliamik ilisimasaqartumik 

isiginninnikkut nunaqarfinni klassit ikinnerunissaat pitsaaneruvoq. 

 

Nunaqarfinnittaaq klassit ataatsimoortinneqartarnerat/klassimi atuartut agguaqatigiissillugit amerlassusaat 

patsisaalluni, klassit nikeriarfiit arlallit akimorlugit ilinniartitsisut ataatsikkut atuartitsinissaanik 

kinguneqassaaq. Tamanna ataatsimoortitsinermut iluaqutaanngilaq, tassami iluaqutissartaqarnerani 

ajoqutissartaqarneranilu ajornaatsumik aalajangiissutissaqanngilaq. 

 

Allaffeqarfiup naliliinera 

Allaffeqarfik naliliivoq, atuartut amerlanersaat ilinniartitsisunit ilinniarsimasunit atuartinneqarnissaat 

eqqarsaatigalugu, klassimi atuartut agguaqatigiissillugit amerlassusaat qaffasinnerunissaa 

ukkatarineqartariaqartoq. 

 

 

 

Innersuussut 

Ilinniartitaanermut ataatsimiititaliamut akuerisassanngorlugu innersuussutigineqarpoq, 

 

Akuereqqullugu ukioq atuarfiusoq 2025/2026-mut nunaqarfinni klassinik pilersitsineq 

 

Aalajangiineq: Akuersissutigineqarput 

 

 

 

 

Ilanngussaq 

Imm. 4.3 Ukioq atuarfiusoq 2025-26-mi nunaqarfinni pingasuni NUIKI-suliniut  
 

Tunuliaqutaq 

Kalaallit Nunaanni inoqarfinni minnerusuni nuna tamakkerlugu agguaqatigiisinneranit ilinniarnerup 

qaffasissuata appasinnerungaarfiusuni ilinniartitaanerup qaffassarnissaa siunertaralugu Namminersorlutik 

Oqartussat NUIKI-suliniummik pilersitsipput. Suliniut inuusuttunut 16-init 29-t tikillugit ukiulinnut 

sammiveqarpoq, tassani kalaallisut, qallunaatut, tuluttut matematikkimilu meeqqat atuarfiini 10. klassimitut 

qaffasitsigisumik, soraarummeernertalimmik, atuartinneqarnissaanik neqeroorfigineqarlutik. 

Danmarkimut paasisassarsiorluni angalaneq suliniummi ilaavoq, tassani pikkorissartut ilinniaqqinnissamut 

periarfissanik aammalu ilinniarnermi avatangiisinik allaanerusumik misigisaqarnissaminnut 

periarfissinneqarlutik. 

Suliniutip ingerlanneqarnissaanut suliniuteqartut siunnersortit marluk suleqatigalugit Ilinniartitaanermut, 

Kultureqarnermut, Timersornermut Ilageeqarnermullu Naalakkersuisoqarfiup ataani Ilinniartitaanermut 

Aqutsisoqarfimmit suliniut aqunneqarlunilu aningaasaliiffigineqarpoq. 

Suliniummut sinaakkusiussat: 

- Sumiiffinni meeqqat atuarfii suleqatigalugit, inissanik ilinniartitsisunillu atugassiisinnaasut suleqatigalugit 

suliniut ingerlanneqassaaq. 

- Suliniutit ingerlanneqarnerini nunaqarfinni tamani minnerpaamik 15-inik peqataasoqarlutik 

pilersinneqassapput. 

 

Anguniagaq: 

- Peqataasut sulinikkut inuttullu piginnaasaannik nukittorsaaneq. 

- Piginnaasaqalersitsisunik ilinniarnissamik aallartitsinissamut imaluunniit suliffimmik 

paarinniinnarnissamut piukkunnaateqalersinnissaat. 

- Peqataanerup kingorna ukiup ataatsip iluani peqataasut 2/3-ii ilinniagaqalersimanissaat imaluunniit 

sulilersimanissaat anguniagaavoq. 

- Suliniut siusinnerusukkut 80 procentimik iluatsiffeqarnikuuvoq. 

 

Maleruagassatigut tunngavigisaq: 

Suliffissanut, ilitsersuisarnermut pikkorissaqqinnernullu qitiusumik ingerlatsiviit pillugit Inatsisartut 

inatsisaat nr. 28, 9. december 2015-imeersoq. 

 

Pissutsit atuuttut 

Kangaamiuni, Sarfannguini Kangerlussuarmilu sumiiffinni atuarfiit ukioq atuarfiusoq 2025/26-mi NUIKI-

suliniutip aallartisarnissaanut pitsaasumik soqutiginnipput. Suliniutip ingerlanneqarnissaanut atuarfiit 

sulisoqarnikkut pisariaqartinneqartunik atugassaqartitsisutut nalilerneqarput. 

 

Atuilluartuunissakkut kingunerisinnaasai 

Suliniut annertuumik atuilluarnermik sunniuteqartitsissaaq: 

- Nunaqarfinni Majoriamit suliniuteqarniarnikkut angusinnaasatigut killeqartuni annertunerusumik 

ilinniartitaanermut neqerooruteqalerneq. 

- Suliniummut Namminersorlutik Oqartussat piginnittuupput aammalu ingerlanneqarnerata 

ataavartuutinnissaanik qulakkeerinnnittuullutik. 

- Suliniutip aningaasaqarnikkut patajaannissaanik qulakkeerisumik Namminersorlutik Oqartussanit 

qajannaattumik aningaasaliineq. 

- Nunaqarfinni 18-ini siusinnerusukkut iluatsittunik suliniuteqarnikkut misilittagaqarfiusumik 

ingerlatseriaaseq. 

 

Aningaasaqarnikkut allaffissornikkullu kingunerisinnaasai  

Aningaasaqarneq – Suliniummut ataatsimut Namminersorlutik Oqartussat 1,4 mio. koruuninik 

aningaasaliissuteqarput, makkununnga matussusiisunik: 

- Ilinniartitsisunut akissarsiat, ilinniartitsinermut atortut, paasisassarsiorluni angalaneq aammalu 

ilinniagaqarnersiutit 

 

Allaffissorneq - Kommuni tulliuttuni tunniussaqarpoq: 

- Allaffissornikkut tapersersuineq: Akissarsianik isumaginninneq, misilitsinnissanut piniarnerit, 

ilinniarnermusiat ilitsersuinerlu. 

- Atuarfiit: Ininik ilinniartitsisussanillu atukkiineq. 

- Isumaginninnikkut suliniutit: Sumiiffinni pisariaqartitat naapertorlugit ataqatigiissakkamik 

tapersersuinissamut ikiorsiinerit. 

 

Allaffeqarfiup naliliinera 

Allaffeqarfik naliliivoq, ullumikkut ilinniarnissamut neqeroorutini pioreersuni sullinniakkat 

angujuminaatsinneqartunut suliniut sammiveqartoq. 

 

Suliniummi anguniakkat: 

- Inoqarfinni minnerusuni ilinniartitaanikkut suliffeqarnikkullu angallassinnaanerup nukittorsarnissaa. 

- Inuiaqatigiinni tatitunerunissamik aammalu inuiaqatigiinni aningaasaqarnikkut sunniuteqarluarnissaanik 

pilersitsineq. 

 

Innersuussut 

Allaffeqarfimmit Ilinniartitaanermut ataatsimiititaliamut akuereqqullugu innersuussutigineqarpoq: 

1. Ukioq atuarfiusoq 2025-26-mi NUIKI-suliniutip ingerlanneqarnissaa aammalu NUIKI-mik 

suleqatigiinnissamut isumaqatigiissusiortoqarnissaa akuersissutigineqassasoq. 

2. Suliniutip ingerlanneqarnissaanut allaffissornikkut isumalluutinik pisariaqartinneqartunik 

qulakkeerinnittoqassasoq. 

3. Suliniutip iluatsilluarnissaata qulakkeernissaanut Ilinniartitaanermut aqutsisoqarfimmik sumiiffinnilu 

atuarfinnik suleqatigiinnerup attatiinnarneqarnissaa. 

Aalajangiineq 

Innersuussutit akersissutigineqarput. 

 

Ilanngussaq 

Soqanngilaq 

Imm. 6.1 Avataanit tikisitsilluni sulisussarsiornermik, januar aamma februar 2025-

imi qinnuteqaatinut tunngatillugu, ataatsimiititaliap siulittaasuanit 

aalajangiiffigineqartut pillugugit paasissutissiissut  
 

Journal nr. 67.01.03 

 

 

Tunuliaqutaq 

Suliami matumani paasissutissiissutitut saqqummiunneqarput, Qeqqata Kommuniani suliffeqarfinnit 

avataanit tikisitsilluni sulisussarsiornermut tunngatillugu qinnuteqaatit, ataatsimiitaliap siulittaasuanit januar 

aamma februar 2025-imi suliarineqarlutik aalajangiiffigineqartut.  

 

Maleruagassatigut tunngavissat  

• Kalaallit Nunaanni Suliffissarsiortut killilersimaarnissaat pillugu Namminersorlutik Oqartussat 

Nalunaarutaat nr 24, 26 september 1993-imeersoq. 

• Kalaallit Nunaannut suliffissarsiortut killilersimaarnissaat pillugu Inatsisartut inatsisaat nr. 27, 30. 

oktobari 1992-imeersoq. 

• Kalaallit Nunaanni Suliffissarsiortut killilersimaarnissaat pillugu inatsisartut inatsisaata 

allanngortinneqarnera pillugu Inatsisartut inatsisaat nr. 27, 9. december 2015-imeersoq (sulisitsisut 

jobportal-imik atuinerat). 

• Kalaallit Nunaannut suliffissarsiortut killilersimaarneqarnissaat pillugu Inatsisartut inatsisaata 

allanngortinneqarneranik Inatsisartut inatsisaat nr. 23, 28. november 2016-imeersoq (Atuuffia aamma 

ilinniakkat allat, nalunaarusiortarneq il.il.) 

• Kalaallit Nunaannut suliffissarsiortut killilersimaarnissaat pillugu Inatsisartut inatsisaata 

allanngortinneqarnera pillugu Inatsisartut inatsisaat nr. 22, 13. november 2017-imeersoq 

(Aalajangiinissamut killigititat) 

 

Pissutsit atuuttut 

Majoriami qinnuteqaatinik tigusaqartoqartillugu suleriaatsimi pisarneq malillugu nivinngaavitsigut 

nittarsaanneqartarput kommuninilu tamani suliffissarsiuussisarfinnut nassiussuunneqartarlutik. Tamanna 

ilutigalugu Maniitsumi Sisimiunilu suliffissarsiortut nalunaarsorsimaffiat aamma misissorneqartarpoq.  

 

Maniitsumi avataanit sulisussarsiorluni qinnuteqaatit marluk januarimi aammalu februar 2025-imi marluk 

siulittaasumit aalajangiiffigineqarput.  

 

Sisimiuni avataanit sulisussarsiorluni qinnuteqaatit 8-at februar 2025-imi siulittaasumit 

aalajangiiffigineqarput.  

 

Eqitsimmi ataani januar aamma februar 2025-imi avataanit sulisussarsiorluni qinnuteqaatit suliarineqartut 

takuneqarsinnaapput: 

Suliffeqarfik 

qinnuteqartoq: 

Atorfik 

qinnutigisaq: 

Ulloq 

tigusiffik: 

Piffissaq 

qinnuteqaatigineqartoq: 

Aalajangiineq: 

Hotel Heilmann Lyberth Igaffimmi ikiorti 13.12.2024 13.12.24 – 15.01.25 Akuerineqarpoq 

Hotel Heilmann Lyberth Igaffimmi ikiorti 02.01.2025 25.02.25 – 24.02.26 Akuerineqarpoq 

Royal Greenland Tunisassiorfik 16.12.2024 01.01.25 – 31.12.26 Akuerineqarpoq 

Royal Greenland Tunisassiorfik 16.12.2024 01.01.25 – 31.12.26 Akuerineqarpoq 

Royal Greenland Tunisassiorfik 09.01.2025 01.03.25 – 28.02.27 Akuerineqarpoq 

Royal Greenland Tunisassiorfik 09.01.2025 01.03.25 – 28.02.27 Akuerineqarpoq 

Søma Sisimiut Volontør 24.01.2025 01.03.25 – 01.02.26 Akuerineqarpoq 

Litpersona Greenland Sanasoq 31.01.2025 11.02.25 – 11.02.26 Akuerineqarpoq 

Litpersona Greenland Sanasoq 31.01.2025 11.02.25 – 11.02.26 Akuerineqarpoq 

Litpersona Greenland Sanasoq 31.01.2025 31.01.25 – 31.01.26 Akuerineqarpoq 

Litpersona Greenland Sanasoq 13.02.2025 24.02.25 – 23.02.26 Akuerineqarpoq 

Litpersona Greenland Sanasoq 18.02.2025 20.02.25 – 20.02.26 Akuerineqarpoq 

Permagreen Betoner 03.02.2025 03.02.25 – 03.02.26 Akuerineqarpoq 

Permagreen Betoner 31.01.2025 14.02.25 – 13.02.26 Akuerineqarpoq 

Sarfalerisut Elektriker 25.02.2025 01.04.25 – 31.03.27 Akuerineqarpoq 

 

Qinnuteqaatit Ilinniartitaanermi ataatsimiititaliap siulittaasuanut ataatsimiititaliaq sinnerlugu 

aalajangigassanngorlugit saqqummiunneqarnikuupput, suliamullu innersuussutigineqartoq tunngavigalugu 

aalajangiiffigineqarnikuullutik. 

 

Matumani suliami qinnuteqaatit ataatsimiititaliamut paasissutissiissutigineqarput, qinuteqaatinik suliat 

ataatsimiititaliap siulittaasuanit aalajangiifigineqartut ilanngussatut (bilag) ilaatinneqarlutik. 

 

Atuilluartuunissakkut kingunerisinnaasai 

Atuilluartuunerunngilaq nuna avataanit tikisitanik sulisoqarnissamik isumalluuteqartariaqalersimappat, 

kisiannili nunat assigiinngitsut avataanit tikisitsilluni sulisoqartarneq kiffartuussinerup iluani atugarivaat. 

Ataatsimut isigalugu ukkanneqarnerusariaqarpoq, Qeqqata Kommuniani suliffeqarfiit eqqarsaatigalugit 

nunaqavissunik sulilersitsisarnerup pitsaanerulernissaa anguniarlugu suleqatigilluarneqartariaqarput. 

 

Aningaasaqarnikkut allaffissornikkullu kingunerisinnaasai 

Kommuni qinnuteqaatinik suliaqartarneq qinnuteqartunullu akissuteqarneq, aningaasatigut 

allaffissornikkullu annertunerusumik kingunerluuteqanngilaq.  

 

Allaffeqarfiup naliliinera 

Allaffeqarfiup nalilerpaa, suliat ileqquusoq malillugu suliarineqarsimasut Ilinniartitaanermilu 

ataatsimiititaliap siulittaasuanut ataatsimiititaliaq sinnerlugu aalajangiiffigisassanngorlugit 

ingerlateqqinneqarsimasut. Suliat matumani ataatsimiititaliamut paasissutissiissutitut saqqummiunneqarput.  

 

Innersuussut 

Ilinniartitaanermi ataatsimiititaliamut innersuussutigineqarpoq, avataanit tikisitsilluni sulisussarsiornermut 

tunngatillugu qinnuteqaatit, januar aamma februar 2024-imi suliarineqartut siulittaasup 

aallajangiiffigisimasai pillugit suliaq tusaatissatut tigoqqullugu. 

 

 

Aalajangerneq 

Tusaatissatut tiguneqarput 

 

 

Ilanngussaq 

1-11 januar aamma februar 2024-imi Sisimiuniit Maniitsumiillu suliat avataanit sulisussarsiorluni 

qinnuteqaatit 

Imm. 6.2 Qeqqata Kommuniani februar-ip 2025 naanerani suliffissaaleqineq pillugu 

paasissutissiissut 
 

Journal nr. 65.15.00  

 

Tunuliaqutaq  

Ilinniartitaanermi ataatsimiititaliap kissaatigivaa, Qeqqata Kommuniani suliffissaaleqineq 

malinnaaffigerusullugu tassungalu atatillugu aalajangerpoq, suliffissaaleqinermi kisitsisit ataatsimiititaliap 

ataatsimiinnerani paasissutissiissutitut ilaajuaannalissasut.  

 

Maleruagassatigut tunngavissat  

• Suliffissanut ilitsersuisarnernut pikkorissaqqinnernullu qitiusumik ingerlatsiviit pillugit Inatsisartut 

inatsisaat nr. 28 decemberip 9-ani 2015-imeersoq.  

• Majorianik ingerlatsinermi naammassisassanut isumaqatigiissut pillugu Namminersorlutik 

Oqartussat Qeqqatalu Kommuniani isumaqatigiissut  

• Kommunit aqunneqarnerat pillugu Inatsisartut inatsisaat nr. 29 novemberip 17-ani 2017-meersoq  

• Suliffissarsiorneq pillugu Inatsisartut peqqussutaat nr. 5 junip 8-ani 2014-meersoq  

 

Pissutsit atuuttut  

Ataatsimiititaliap kissaateqarnikuunera tunngavigalugu, Qeqqata Kommuniani suliffissarsiortut 

nalunaarsorneqartarnerata kisitsisitai, ataatsimiinnermi qaammatit tamaasa paasissutissiissutigalugit 

saqqummiunneqartassapput.  

 

Kingullermi ataatsimiititaliap 10. Februar 2025 ataatsimiinnissanut, Qeqqata Kommuniani suliffissarsiortut 

kisitsisitaat 2025-imi januarimut tunngasut saqqummiunneqarput, kisitsisillu suliffissaaleqisut Qeqqata 

Kommunia tamaat isigalugu katillugu 232-lutik.  

Matumani paasissutissiissummi suliffissarsiortut kisitsisitaai februarip 2025-ip naaneranut tunngasuupput, 

Qeqqata Kommunia tamaat isigalugu katillugit 230-lutik, januarip qaammataanut sanilliullugu 2-nik 

ikilisimallutik.  

 

Suliffissarsiortutut nalunaarsortittut aallaavigalugit suliffissaaleqinerup nikerarnera malinnaaffigineqarpoq, 

suliamilu matumani februar 2025-ip qaammataanni nalunaarsukkat eqitsimmi saqqummiunneqarput, 

tamatumani 2024-imi piffissap taamaalinerani suliffissarsiorlutik nalunaarsortissimasut kisitsisitaannut 

sanillersuullugit takussutissiarineqarlutik.  

 

Eqitsit 1 – Suliffissarsiortut februar 2024-imi 2025-imilu: 
 februar 2024 Februar 2025 Diff. 

Sisimiut 132 105 -27 

Kangerlussuaq 2 4 +2 

Itilleq 11 14 +3 

Sarfannguit 9 7 -2 

Maniitsoq 112 71 -41 

Kangaamiut 8 16 +8 

Napasoq 2 3 +1 

Atammik 16 10 -6 

Katillugu 292 230 -62 

Procentinngorlugit agguataarnerit  4,49% 3,61%  
Innuttaasut sulisinnaasut 6.500 6.375  

Eqitsit 2 - Suliffissarsiortut matchgruppenut agguataarnerat:  

 Sisimiut aamma nunaqarfiit Maniitsoq aamma nunaqarfiit 

 Arnat /Kvinder Angutit/Mænd Arnat /Kvinder Angutit/Mænd 

M1 M2 M3 M1 M2 M3 M1 M2 M3 M1 M2 M3 

Februar 

2025 48 3 1 75 1 1 26 9 0 57 6 2 

Innuttaasut suliffissarsiortutut nalunaarsortinniarlutik saaffiginnittut nalilersuinermi matchgruppenut 

agguataarneqartarput. februar 2025-imi nalunaarsorneqartut aallaavigalugit, matchgruppeni suiaassutsit 

najoqqutaralugit Maniitsumi nunaqarfiinilu kiisalu Sisimiuni nunaqarfiinilu kisitsisit qulaani eqitsimmi 

takusassiarineqarput 

 

Sisimiuni piffisami iliuusissanik pilersaarutit februar 2025-mi 3-t sananeqarput. 

 

Maniitsumi piffisami iliuusissanik pilersaarutit februar 2025-mi 2-t sananeqarput. 

 

 

Eqitsit 3 – Piginnaanngorsartut, flexjobertut allatulluunniit sulisinneqartut: 
 Piginnaanngorsarneq Flexjob Suliffimmik 

misiliineq 

Qulaajaaneq/vm-

forløb 

Sisimiut 0 13 2 0 

Maniitsoq  2 1 0 0 

 

 

Qaammatip naanerini suliffeqarfinnut assigiinngitsunut suliffissarsiortunik innersuussinerit eqitsimmi ataani 

takusassiarineqarput.  

 

Eqitsit 4 – Suliffeqarfinnut suliffissaaleqisunik innersuussinerit 2025: 
Suliffinnut 

innersuussinerit 

Jan.  Feb. Ma

r. 

Apr.  Juuli Juni Juli Aug. Sept. Okt. Nov. Dec. 

Sisimiut 14 8           

Maniitsoq 20 14           

 

Aningaasaqarnikkut allaffissornikkullu kingunerisinnaasai 

Suliffissaaleqinerup aningaasatigut kingunerisinnaasaai tassaasinnaapput ilaqutariinnermi immikkoortortami 

pisortatigut ikiorsiissutinik tunniussisarneq aammalu majoriami suliffissarsiortunut ikiorsiissutinik 

tunniussisarneq. Taamaakkaluartoq suliffeqarfinnik suleqatigiinninnerup annertusarneqarnissaanik 

ukkassinerit suli ingerlanneqarput, innuttaasut suliffissarsiortutut nalunaarsortissimasut suliffinni 

sungiusartinneqartarnissaat aammalu piginnaanngorsartinneqartarnissaat annertunerulersinniarlugit 

taamaalilluni imminut pilersorsinnaaneq annertunerulersinniarlugu aammalu Qeqqata Kommuniani 

aningaasatigut kingunerisinnaasat eqqarsaatigalugu ikiorsiissutinik tunniusisarnerit minnerulersinniarlugu.  

Allaffeqarfiup naliliinera  

Allaffeqarfiup nalilerpaa suliffissaaleqinerup appartinniarnerani suliniutit ingerlanneqartut naammaginartut, 

taamaattorli pingaaruteqartoq, suliniutit ingerlannerini suliffeqqarfiit suleqatigilluarneqarnissaat. 

Taamaalilluni innersuunneqarpoq suliffissaaleqineq pillugu paasissutissiissut tusaatissatut tiguneqassasoq.  

 

Innersuussut  

Ilinniartitaanermi ataatsimiititaliamut innersuussutigineqarpoq, suliffissaaleqinerup februar 2025-ip 

naaneranut killiffia pillugu paasissutissiissut tusaatissatut tigoqqullugu. 

 

Aalajangiineq 

Tusaatissatut tiguneqarput 

Ilanngussat  

1. Suliffissaaleqisunut kisitsisinik nalunaarsugaq, februar 2025-ip naaneranut atuuttoq 

2. matchgruppenut agguataarinerit februar 2025-ip naaneranut atuuttut. 

3. Ilinniarnermut kisitsisinik nalunaarsugaq februar 2025-ip naaneranut atuuttut. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Imm. 7.1  Tamalaat.  

 

- 

 

 

Ataatsimiinneq naavoq nal. 14:25 

 


